
Aurland skal vera ein flott kommune å bu i, og ein kommune me er stolte av. Aurland skal vera ein kommune der me løyser dei viktigaste oppgåvene saman.
Aurland har i mange år vore ein rik kommune. Men me ser at dei økonomiske rammene til kommunen er pressa. Me har fortsatt eit stort handlingsrom samanlikna med andre kommunar, men me må bli betre på å prioritere. 
Arbeiderpartiet skal i den kommande perioden prioritere å halde på dei gode tenestene me har i dag. Gode helsetenester, gode oppvekst vilkår og ein god alderdom er jobb nummer ein. 
Arbeiderpartiet vil arbeide for at det er god og rett kompetanse på alle nivå i kommunen.
Arbeiderpartiet er imot eigedomsskatt på bustad.

Eldreomsorg, helse og beredskap
RO rapporten vert eit viktig arbeidsdokument i den kommande perioden. Me treng fleire omsorgsbustadar, sjukeheimsplassar og fagpersonell for å møte ei eldrebølge. 
Me ynskjer å redusera kjøp av private helsetenester, me vil heller ha desse tenestene i eiga organisasjon.
Arbeiderpartiet vil at me framleis skal ha brannsjef i Aurland kommune. Brannetaten er ein viktig resursar. Me kan samarbeide med omkringliggande kommunar på eit overordna fagleg nivå.			
Arbeiderpartiet vil framleis arbeida for å få attende ambulansen i Aurland.		


Bustad og tomter				
Me treng byggeklare tomter i heile kommunen. Me ser at mange vil etablere seg i kommunen vår, dette er positivt. Me skal ha byggeklare og rimelege tomter til ein kvar tid. 
Me vil styrka kompetansen på plan og teknisk slik at me med dette får prosessane til å gå så raskt og korrekt som mogleg.
Rekkefølge kravet i utbygginga av bustadfeltet i Smiebakken må me få gjort om på før me kan starta utbygginga. Arbeidet med byggefeltet i Ty må fortsetta.
Dette blir viktige saker for Arbeiderpartiet den neste perioden.
Arbeidsplassar og næringsutvikling
Aurland har eit mangfaldig næringsliv. Me har reiseliv, industri, handelsverksemder, primærnæringar og tenesteytande verksemder. Arbeiderpartiet vil at dette mangfaldet skal utviklast.
Arbeiderpartiet er positive til etablering av ei Gondolbane, men det er ikkje Aurland Kommune som skal etablere denne. Me meiner at Aurland Resursutvikling bør ta ei ledande rolle i eit slikt arbeid. Aurland kommune må stå for regulering og tilrettelegging.
Arbeiderpartiet meiner at næringsareal som allereie er avsett i kommuneplanen bør opparbeidast slik at det er klart til næringsverksemder som ynskjer å etablere seg i Aurland.
Arbeiderpartiet vil sette ned eit energiutval.
Landbruk har lange tradisjonar i Aurland, dette er ei viktig næring for kommunen. Me treng aktive bønder til å ta vare på kulturlandskapet vårt. Arbeiderpartiet vil arbeide for berekraftig utvikling av landbruket med fokus på kortreist mat, arbeidsplassar og god mattryggleik.
Aurland Kommune som arbeidsgivar
Arbeiderpartiet vil arbeide for god og rett kompetanse på alle nivå i kommunen. God leiing som fører til effektiv drift. 
Aurland Kommune har i dag fleire lærlingplassar, denne ordninga skal halda fram. Ein god start på arbeidslivet er viktig.
Arbeiderpartiet vil arbeida for å auka grunnbemanninga i omsorgssektoren. Dette for å redusera vikarutgifter.
Arbeiderpartiet vil gjera sitt til å betra arbeidsmiljøet for tilsette og at alle i kommunen skal møtast med likeverd, ærlegdom og respekt.
Oppvekst og utdanning
Ny barnehage i Aurland skal byggast denne perioden. Brukarar og tilsette skal vere med å utforme barnehagen.
Det skal vera både barnehage og skule i Aurland og Flåm, med godt innhald.
Arbeiderpartiet ynskjer å jobba for ein god og trygg skulekvardag med nulltoleranse for mobbing.
Arbeiderpartiet ynskjer å halde fram med dagens leksehjelp ordning.
Arbeiderpartiet er positive til ei delfinansiert skulematordning. Der staten, kommunen og foreldra deler på kostnadane.
Kultur og idrett
Aurland Stadion må renoverast slik at ein kan bruke stadion større delar av året. Me ynskjer å erstatte grusbana i Flåm med ei litt mindre bane.
Arbeiderpartiet vil fortsetta å støtta opp under lokale lag og organisasjonar ved blant anna å halde kulturmidlane på dagens nivå. 
Me vil opprette ei ordning der lag og organisasjonar kan søke kommunen om pengar, utover kulturmidlane, til større vedlikehald av bygningar, som ei delfinansieringsordning.
Arbeiderpartiet ynskjer å oppretta ein frivilligheitsentral i Aurland. 
Me ynskjer å fortsetta arbeidet med ein sti og løypeplan.
Arbeiderpartiet vil halde på fritidsklubben som ein god møteplass for barn og unge.

Miljøtiltak
Arbeiderpartiet vil arbeida for at cruiseskipa får landstraumtilkopling, når det er økonomisk forsvarleg.
Infrastruktur og sanitærforhold må tilbydast og prioriterast i alle delar av kommunen.
Arbeiderpartiet vil ta rapporten som kjem etter luftkvalitetsmålinga i Flåm på høgste alvor. Tilrådde tiltak må bli utført omgåande.
Arbeiderpartiet vil arbeide for sikring av heile Flåmsvassdraget også nedre del.

Økonomi
Arbeiderpartiet ynskjer å innføra eit destinasjonsbidrag. Destinasjonsbidraget skal gå til å investere i betre infrastruktur knytt til turismen.
Arbeiderpartiet vil jobba for ein sterk og sikker oppfølging/gjennomføring av kommunale investeringsprosjekt/byggeprosjekt.
Arbeiderpartiet vil samarbeide med omkringliggande kommunar på område der ein ser at ein får ein økonomisk gevinst og at det tener innbyggarane i Aurland.
Arbeiderpartiet meiner me må ha eit større fokus på vedlikehald av eksisterande bygningsmasse. 
Arbeiderpartiet skal arbeide for ei utjamning av nettleiga for heile landet.
Grunnkapitalen til konsesjonsavgiftsfondet skal styrkast.

Samferdsel 
Det skal byggast turveg mellom Aurland og Bøen, denne vegen må begynnast på denne perioden. 
Arbeiderpartiet vil arbeide for at vegen frå E-16 ned til Flåm Stasjon vert utbetra.
Aurland Kommune har store utfordringar med parkeringstilhøva i kommunen om sumaren. Her kan ein få gjort mykje ved å innføra betalingsparkering. Gjennom betalingsparkering så kan ein få finansiering til å lage fleire parkeringsplassar, utan at ein belastar den kommunale økonomien.
Arbeiderpartiet meinar at me treng ein skiltplan for informasjonskilt.
Politikk

Ei stemme til Arbeiderpartiet betyr Arbeiderpartipolitikk
Arbeiderpartiet er klare til å ta ansvar dersom veljarane gir oss mandat til det. Me har ikkje knytt oss til noko samarbeid med andre parti.
[bookmark: _GoBack]Arbeiderpartiet samarbeider og vil samarbeide med alle parti for å få gjennomslag for vår politikk.
Arbeiderpartiet vil ha ein politikk som er open og inkluderande.

